
PER TITUJT E NDERIT DHE TITUJT VENDORE TE NDERIT
NE REPUBLIKEN E SHQIPERISE

Né mbéshtetje té neneve 78 dhe 83, pika 1, té¢ Kushtetutés, me propozimin e Késhillit t¢ Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Objekti

Objekti i kétij ligji éshté pércaktimi i llojeve té titujve t€ nderit dhe titujve vendoré té nderit, ¢ jepen
né Republikén e Shqipérisé, si dhe rregullave, procedurave dhe kritereve pér propozimin, shqyrtimin
dhe dhénien e titujve nga institucionet pérgjegjése.

Neni 2
Qéllimi

Ky ligj ka pér géllim krijimin dhe organizimin e titujve té nderit dhe titujve vendoré té nderit né
Republikén e Shqipérisé, qé jepen si shenjé nderimi ndaj shtetasve shqiptaré apo té huaj, pér veprimtari
dhe kontribut té dalluar né fusha té ndryshme, pér mbrojtjen dhe promovimin e interesave té shtetit,
kombit shqiptar apo komuniteteve té njésive t€ vetéqeverisjes vendore.

Neni 3
Parime té pérgjithshme

1. Dhénia e titullit té€ nderit ose titullit vendor té nderit né Republikén e Shqipérisé udhéhiqget nga
parimi i nderimit publik dhe 1 vlerésimit té€ kontributit.

2. Pérfitimi i njé titulli nderi ose titulli vendor nderi nuk éshté njé e drejté dhe nuk mund té kérkohet
si e tillé né rrugé individuale ose institucionale.

3. Dhénia e titullit té nderit ose titullit vendor té nderit nuk shogérohet me shpérblim financiar.

Neni 4
Subjektet pérfituese

Titujt e nderit dhe titujt vendoré té nderit qé parashikohen né kété ligj mund t’u jepen shtetasve
shqiptaré ose té huaj, té cilét jané dalluar né kryerjen e veprimtarive té fushave té ndryshme, brenda ose
jashté vendit, pér mbrojtjen dhe promovimin e interesave té shtetit, kombit shqiptar apo komunitetit té
njésive té vetéqeverisjes vendore. Nuk u jepen tituj nderi apo tituj vendoré nderi personave qé kané
gené bashképunétoré té ish-Sigurimit té Shtetit.

KREU II
TITUJT E NDERIT

Neni 5



Llojet e titujve té nderit

Titujt e nderit né Republikén e Shqipérisé jepen nga Presidenti i Republikés dhe jané:
a) titulli “Ambasador i kombit”;
b) titulli “Qytetar nderi i Republikés sé Shqipérisé”.

Neni 6
Titulli “Ambasador i kombit”

Titulli “Ambasador 1 kombit” u jepet shtetasve shqgiptaré ose pjesétaréve t€ diasporés né shenjé
mirénjohjeje pér veprimtari, kontribute dhe merita té spikatura e t€ qéndrueshme, qé lartésojné vlerén
dhe figurén e kombit shqiptar.

Neni 7
Titulli “Qytetar nderi i Republikés sé Shqipérisé”

Titulli “Qytetar nderi i Republikés sé Shqipérisé” u jepet shtetasve té huaj né shenjé mirénjohjeje pér
veprimtari, kontribute dhe merita t€ spikatura né shérbim té kombit e shtetit shqiptar dhe té forcimit té
shoqérisé demokratike brenda dhe jashté vendit.

KREU III
TITUJT VENDORE TE NDERIT

Neni 8
Llojet e titujve vendoré té nderit

Titujt vendoré té nderit né Republikén e Shqipérisé jané titulli “Qytetar nderi” dhe tituj té vecanté
vendoré nderi g€ jepen sipas pércaktimeve té kétij ligji.

Neni 9
Titulli “Qytetar nderi”

1. Titulli “Qytetar nderi” jepet nga késhilli bashkiak pér veprimtari té shquar, kontribute dhe merita
té veganta né shérbim dhe né dobi té bashkisé ose pér veprimtari pér mbrojtjen dhe promovimin e
interesave t€ komunitetit brenda territorit t€ bashkisé.

2. Titulli “Qytetar nderi” u jepet edhe personaliteteve té huaja té nivelit té larté, qé vizitojné njé
bashki né kuadér té njé vizite zyrtare ose shtetérore.

Neni 10
Titujt e veganté vendoré té nderit

1. Njésia e vetéqeverisjes vendore ka té drejté té krijojé dhe té japé jo mé shumé se 2 (dy) tityj té
vecanté vendoré nderi né njé vit kalendarik pér té shprehur mirénjohjen e posagme pér veprimtariné e
shquar né dobi té komunitetit té saj.

2. Titujt e vecanté vendoré té nderit krijohen me vendim té njésisé s¢ vetéqeverisjes vendore, i cili
pérmban:

a) nevojén pér nderimin e veganté;

b) arsyen pérse nderimi me titullin “Qytetar nderi”, sipas nenit 9 t€ kétij ligji, nuk éshté i
pérshtatshém dhe i mjaftueshém dhe shtetasi i propozuar pér nderim duhet dalluar nga shtetasit e tjeré;

c) emértesén e titullit t€ vecanté vendor té€ nderit, 1 cili pérkon me njé daté ose ngjarje té shénuar né
territorin e njésisé sé vetéqeverisjes vendore.



KREU IV
PROCEDURA E NDERIMIT

Neni 11
E drejta e nismés dhe e propozimit

1. Nisma pér dhénien e titullit té nderit ndérmerret nga Presidenti, kryesisht ose me propozimin e:
a) Kryetarit t¢ Kuvendit;

b) Kryeministrit.

2. Propozimi pér dhénien e titullit vendor té nderit paraqitet nga:

a) kryetari 1 bashkisé;

b) ¢do anétar 1 késhillit bashkiak;

c) prefekti i qarkut.

Neni 12
Kérkesa pér ushtrimin e nismés ose propozimit

1. Organet e pércaktuara né nenin 11 té kétij ligji mund t’1 ushtrojné té drejtat e tyre té nismés dhe
propozimit edhe duke u mbéshtetur né kérkesat e paraqitura nga personat fiziké e juridiké, privaté ose
publiké, pér kété qéllim, sipas parimeve dhe kritereve té kétij ligji.

2. Cdo person fizik e juridik, privat ose publik, ka té drejté té paraqesé kérkesén pér ushtrimin e sé
drejtés sé nismés ose propozimit pér njé shtetas té caktuar né njé nga institucionet qé e ka kété té
drejté, sipas nenit 11 t& kétij ligji. Né kété rast kérkesa duhet té arsyetojé edhe shkaqet pér té cilat
kérkohet ushtrimi i sé€ drejtés sé nismés ose propozimit. Kérkesa nuk mund té paragitet pér nderimin e
vetvetes.

3. Institucioni prané té cilit éshté paraqitur kérkesa pér ushtrimin e sé drejtés sé nismés ose
propozimit, pas shqyrtimit té saj, vendos pér pranimin ose refuzimin e kérkesés.

Neni 13
Propozimi pér nderim

1. Institucionet, qé kané té drejtén e propozimit, paragesin propozimin pér nderim prané
institucionit pérgjegjés pér dhénien e titullit pérkatés jo mé voné se 90 (néntédhjeté) dité kalendarike
pérpara datés sé propozuar pér dhénien e titullit, me pérjashtim té rasteve kur, sipas rrethanave té
¢éshtjes, nuk éshté i mundur zbatimi i kétij afati.

2. Propozimi pér nderim pérmban:

a) institucionin propozues;

b) bazén ligjore pér propozimin;

c) té dhéna identifikuese té shtetasit té€ propozuar pér nderim;

¢) lidhjen ndérmjet institucionit dhe shtetasit té propozuar pér nderim;

d) veprimtariné e kryer nga shtetasi i propozuar pér nderim, si dhe arsyet e hollésishme pér nderimin
e tij;

dh) llojin e titullit t€ propozuar;

e) informacione, shoqéruar me dokumentacionin provues, qé vértetojné pérmbushjen e kritereve
pérkatése pér nderim, sipas pércaktimeve té kétij ligji;

¢) informacionin se shtetasi i propozuar pér nderim nuk éshté dénuar me vendim gjyqésor té formés
sé preré pér kryerjen e njé vepre penale, si dhe nuk éshté nén hetim ose gjykim pér njé vepér penale
nga organet pérgjegjése;

f) té dhénat pér dekorime ose nderime té méparshme té shtetasit té propozuar;

2) ¢do element tjetér té nevojshém pér verifikimin dhe plotésimin e kritereve pérkatése pér nderim.

3. Kur nisma ndérmerret kryesisht nga Presidenti, pérmban informacionin dhe dokumentacionin
provues té pércaktuar né shkronjat “b” deri “g”, té pikés 2, té kétij neni.



Neni 14
Komisioni késhillimor

1. Presidenti dhe njésité e vetéqeverisjes vendore, me géllim shqyrtimin e nismave dhe propozimeve
pér nderim, jo mé voné se 60 (gjashtédhjeté) dité pérpara datés sé caktuar pér nderim, ngrené
pérkatésisht komisionin késhillimor.

2. Komisioni késhillimor pérbéhet nga 5 (pes€) anétaré, ku 3 (tre) anétaré jané punonjés nén
varésiné e institucionit pérgjegjés pér dhénien e titullit dhe 2 (dy) anétaré jané personalitete té jashtme.

3. Institucioni pérgjegjés pér dhénien e titullit i dérgon komisionit késhillimor pér shqyrtim té gjitha
nismat pér nderim, t€ béra kryesisht ose nga institucionet qé kané té drejté té ushtrojné té drejtén e
propozimit.

4. Rregullat e hollésishme pér kriteret, procedurat pér pérzgjedhjen e anétaréve, funksionimin, si dhe
ményrén e ushtrimit t€ pérgjegjésive té€ komisioneve pércaktohen me vendim té Késhillit t¢ Ministrave.

Neni 15
Shqyrtimi paraprak i propozimit

1. Komisioni késhillimor brenda 5 (pesé€) ditéve nga ngritja e tij verifikon paraprakisht nése nisma
ose propozimi pér nderim éshté paraqitur:

a) nga institucionet e caktuara né nenin 11 té kétij ligji;

b) brenda afatit dhe pérmban té gjitha elementet e pércaktuara né nenin 13 té kétij ligji.

2. Né pérfundim té verifikimit paraprak, komisioni késhillimor:

a) vendos pér vijimin e shqyrtimit t€ nismés ose t€ propozimit;

b) i kérkon institucionit qé ka ndérmarré nismén kryesisht ose institucionit propozues plotésimin e
té metave t€ propozimit pér nderim brenda 10 (dhjet€) ditéve;

c) dérgon prané institucionit pérgjegjés pér dhénien e titullit mendimin pér mospranimin e
propozimit kur ai éshté paraqitur jashté afatit té pércaktuar né nenin 13 té kétij ligji.

Neni 16
Shqyrtimi i propozimit

1. Komisioni késhillimor brenda 30 (tridhjeté) ditéve nga marrja e vendimit pér vijimin e shqyrtimit
té propozimit ose nga plotésimi i t€ metave té tij, shqyrton dhe dérgon mendimin pér pérmbushjen ose
jo té kritereve pér nderim.

2. Krahas informacionit dhe dokumentacionit té paragitur né nismén ose propozimin pér nderim,
komisioni kérkon informacione ose dokumentacion shtesé nga shtetasi i propozuar pér nderim, si dhe
nga ¢do person fizik ose juridik apo organ publik, vendas ose i huaj, qé disponon té dhéna té vlefshme
pér shqyrtimin e ploté té nismés ose té€ propozimit.

3. Cdo subjekt i pérmendur né pikén 2 té kétij neni pérmbush kérkesat e komisionit pér
informacione dhe dokumentacion, me pérjashtim té rasteve té kufizuara me ligj, brenda njé afati ligjor
té arsyeshém té pércaktuar nga komisioni né kérkesén e tij.

4. Né ¢do rast, komisioni ¢mon, sipas bindjes sé tij, se cilat fakte konsiderohen té provuara bazuar
né parimet e pércaktuara né nenin 3 té kétij ligji, né vlerésimin e hollésishém té informacioneve dhe
dokumentacioneve né dispozicion, si dhe né rezultatin térésor té shqyrtimit, duke hartuar pér kété
qéllim raportin pérkatés.

5. Procesi i shqyrtimit t€ nismés ose propozimit mund té shtyhet pér shkak té rrethanave té
paparashikuara, qé démtojné reputacionin dhe vlerén e aktit té nderimit né opinionin publik, deri né
sqarimin e kétyre rrethanave.

Neni 17
Mendimi i komisionit



Né pérfundim té shqyrtimit, komisioni i dérgon institucionit pérgjegjés pér dhénien e titullit
mendimin e arsyetuar pér:

a) miratimin e nismés ose propozimit;

b) refuzimin e nismés ose propozimit pér shkak té mosplotésimit té t€ metave brenda afatit 10-ditor
(dhjetéditor) ose pér shkak té mospérmbushjes sé kritereve sipas kétij ligji.

Neni 18
Vendimmarrja pér propozimin

1. Miratimi ose refuzimi i propozimit béhet me:

a) dekret, né rastin titujve té nderit;

b) vendim, né rastin e titujve vendoré té nderit.

2. Né ¢do rast vendimmarrja pér propozimin u njoftohet institucionit propozues dhe komisionit
késhillimor.

3. I njéjti propozim nuk mund té béhet pa kaluar 2 (dy) vjet nga njoftimi pér refuzimin e tij.

Neni 19
Heqja e titujve

Hegja e titujve dhe titujve vendoré té nderit béhet:

a) me vendim té formés sé preré té dhéné nga gjykatat shqiptare, kur éshté dhéné si dénim plotésues
sipas pércaktimeve né Kodin Penal;

b) me vendim té institucionit pérgjegjés pér dhénien e titullit ose titullit vendor té nderit kur
mbajtési i tij:

1. éshté dénuar me vendim gjyqésor té formés sé preré pér kryerjen e njé vepre penale; ose

ii. éshté shpallur “person i padéshiruar” sipas pércaktimeve té legjislacionit qé rregullon regjimin e
hyrjes e té géndrimit té té huajve né Republikén e Shqipérisé.

KREU V
DISPOZITA KALIMTARE DHE TE FUNDIT

Neni 20
Aktet nénligjore

Ngarkohet Késhilli i Ministrave qé brenda 6 muajve nga hyrja né fuqi e kétij ligji t& miratojé aktin
nénligjor né zbatim t€ pikés 4, t€ nenit 14, t&€ kétij ligji.

Neni 21
Dispozité kalimtare

1. Té€ gjithé titujt e dhéné pérpara hyrjes né fuqi té€ kétij ligji njihen dhe mbahen sipas motivacionit
dhe kushteve me té cilat jané dhéné.
2. Heqja e tyre béhet sipas pércaktimeve té kétij ligji.

Neni 22
Hyrja né fuqi

Ky ligj hyn né fuqi 15 dité pas botimit né Fletoren Zyrtare.
Miratuar, mé datén 22.12.2022.

Shpallur me dekretin nr. 12, daté 16.1.2023, té¢ Presidentit t¢ Republikés sé& Shqipérisé,
Bajram Begaj.






